
Maharajni Stotram

மஹாராஜ்ஞீஸ்தோத்ரம்

ௐ யா த்³வாத³ஶார்கபரிமண்டி³தமூர்திரேகாம்
ஸிம்ஹாஸநஸ்தி²திமதீமுரகை³ர்வ்ரு’தாம் ச ।

தே³வீமநக்ஷக³திமீஶ்வரதாம் ப்ரபந்நாம் தாம்
நௌமி ப⁴ர்க³வபுஷீம் பரமார்த²ராஜ்ஞீம் ॥ 1॥

யத்பாத³பங்கஜதலேऽமரமூர்த⁴மௌலி-

ந்யஸ்தேந்த்³ரநீலமணிஸந்ததய: பதந்தி ।
கிஞ்ஜல்கபாநரதமுக்³த⁴மது⁴வ்ரதத்வம்

ராஜ்ஞீ ஸதா³ ப⁴க³வதீ ஜநநீவ நோऽவ்யாத் ॥ 2॥
த்³வாரம் யதீ³யசரணாம்பு³ஜயுக்³மநிர்யத்³-
ரேணுஸ்ம்ரு’திர்விவ்ரு’தமஸ்தி மஹோத³யாநாம் ।

அம்பா³தி⁴கப்ரணயபூரிதசித்தவ்ரு’த்தீ
ராஜ்ஞீ ஶுப⁴ம் விதநுயாந்மம ஸேவகஸ்ய ॥ 3॥

த³ம்ப⁴ம் விஹாய ப⁴வத³ங்க்⁴ரிநதிம் தநோதி யோ
ராஜ்ஞி ! தே³வி ந விமுஞ்சதி முக்தகாந்தாம் ।

தம் ரூபஹீநமபி காமபி⁴வாதி⁴க³ம்ய
தாம் த்வாம் நதோஸ்ம்யऽஶரணோ ப⁴வபா⁴ரகி²ந்ந:॥ 4॥

ஶாந்திம் நிநாய த³ஶகந்த⁴ரமுக்³ரரூபம்
யத்பாத³ஸத்³த³ஶநகா²க்³ரலுட²த்கிரீட: ।

ராமோ த³ஶேந்த்³ரியநிவ்ரு’த்திவிதா⁴நத³க்ஷோ
ராஜ்ஞீம் நதோஸ்ம்யऽஶரணோ ஜக³த³ம்பி³காம் தாம் ॥ 5॥

அர்கப்ரபா⁴ ப்ரப³லமோஹதம:ப்ரஶாந்தௌ
சந்த்³ரத்³யுதிர்ப⁴வப⁴யத்³விபத³ந்தப⁴ங்கே³ ।

யாऽக்³நே: ஶிகா² து³ரிததா³ருணதா³ருதா³ஹே
ராஜ்ஞீமநந்யஶரண: ப்ரணமாம்யஹம் தாம் ॥ 6॥

மஹாராஜ்ஞீஸ்தோத்ரம்

கஸ்யாபி ராஜ்ஞி ப³ஹுபா⁴க்³யநிதே: ⁴ ஸ்வரூபம்
பா⁴வத்கமஸ்தி ஹ்ரு’தி³ஸம்ஶ்ரிதஸந்நிதா⁴நம் ।

து³ஷ்டத்³விஷத்⁴ரு’த³யபாடநக்ரு’த்யஹேதும்
தாம் த்வாம் நதோऽஸ்மி நதலோகஸுக²ப்ரதா³த்ரீம் ॥ 7॥

பத்திர்த்³யுலோகபதிவைப⁴வமாத³தா³தி
தே³வாதி⁴போऽபி நநு பத்த்யநுகாரமேதி ।

யத்ப்ரோல்லஸந்நயநயோக³வியோக³பா⁴வாத்³-
ராஜ்ஞீம்மஹோபபத³ரம்யதராம் நமாமி ॥ 8॥

ரிக்தத்வமாப்ய ச த⁴நேந யதீ³யப⁴க்தி-
சிந்தாமணிம் விநித³தா⁴தி ஹ்ரு’த³ப்³ஜகோஶே ।

நாநாவிதா⁴பி⁴மதஸித்³தி⁴கரம் மநுஷ்யோ
ராஜ்ஞீம் நமாமி ப⁴வவாரிதி⁴தாரிணீம் தாம் ॥ 9॥

மர்த்யா: ஶசீஸஹசரீகுசகுட்³மலாக்³ர-
ஸ்பர்ஶோசிதம் கரஸரோஜமவாப்நுவந்தி ।

யத்பாத³யோ:ஸக்ரு’து³பாஹிதபுஷ்பபூஜாஸ்தாம்
ஶர்மதா³மநுதி³நம் ப்ரணமாமி ராஜ்ஞீம் ॥ 10॥

டி³ம்போ³ऽபி பூர்வஸுக்ரு’தாம்ரு’தஸிக்தசித்தோ
த்⁴யாநஸ்த²யச்சரணப⁴க்திஸுகல்பவீருத் ।

அப்⁴யேத்யபீ⁴ஷ்டப²லஸங்க்³ரஹபா⁴ஜநத்வம்
ராஜ்ஞீ தநோது ஶுப⁴தந்துமஹர்நிம்ஶம் ஸா ॥ 11॥

தாப: ப்ரயாதி விலயம் நரகாபி⁴ஷங்க³-
ஜாதோ யத³ர்சநஸுதா⁴ரஸஸாரஸேகாத் ।

ஜந்தோரபோ³த⁴க்ரு’தது³ஷ்க்ரு’தப⁴க்³நமூர்தே
ராஜ்ஞீ ரிபூந்த³லயதாந்மம ஸந்ததம் ஸா ॥ 12॥

மூலச்சி²தா³கரணகாரணமங்க்⁴ரிபத்³ம-
யுக்³மஸ்ம்ரு’தேர்ப⁴க³வதி ப்ரப⁴வோऽநுபா⁴வ: ।

ஸம்ஸாரபாத³பததேஸ்தவ தே³வி யஸ்யா
பூ⁴யாந்மதீ³யஹ்ரு’த³யாஹிதஸந்நிதி: ⁴ ஸா ॥ 13॥

தீவ்ர: ப்ரதாப இஹ து:³ஸஹதாம் ப்ரயாதி
யந்மூர்திசிந்தநநுதிப்ரப⁴வாத்ப்ரபா⁴வாத் ।

த⁴ந்யஸ்ய கஸ்யசித³பி க்ஷிதிபாலமௌலே
ராஜ்ஞீம் த³யாரஸநிதி⁴ம் ப்ரணமாம்யஹம் தாம் ॥ 14॥

ரேணுர்யத³ங்க்⁴ரிகமலப்ரப⁴வ: ப்ரயாதி
ப்ரேதேஶப்⁴ரு’த்யநயநாந்த்⁴யநிமித்தபா⁴வம் ।

சித்ரம் ஸ்வப⁴க்தநயநே ப⁴ஜதேऽஞ்ஜநத்வம்
ராஜ்ஞீம் ஸமஸ்தரிபுநிர்த³லநாய வந்தே³॥ 15॥

மேக⁴த்வமீஹிதபயோத⁴ரவ்ரு’ஷ்டிதா³நே
யந்மூர்திரேதி சரணௌ ஸ்மரதாம் ஸ்ம்ரு’தைவ ।

அஸ்மாகவைரிநிவஹம் நயதாத்³விநாஶம்
ராஜ்ஞீ த்ரிலோகஜநநீ க²லு நிர்விலம்ப³ம் ॥ 16॥

காமீ யதீ³யநயநாஞ்சலபூததே³ஹோ
மந்த்ரம் விநௌஷத⁴ம்ரு’தே மணிமந்தரேண ।

க்ஷிப்ரம் ஹி ஸம்வநநமேணத்³ரு’ஶாம் கரோதி
ராஜ்ஞீ மமாந்தரநுரஞ்ஜது வாஞ்சி²தேந ॥ 17॥

ஸிந்தோ⁴ரவாப்ய தடமர்சநநாம யஸ்யா
கீ³ர்வாணது³ர்லப⁴ஸுதா⁴ரஸஸாரமய்யா: ।

யோகீ³ ப்ரயாதி பரிலங்க்⁴ய ப⁴வாப்³தி⁴பாரம்
ராஜ்ஞீ ஸதா³ ஶுப⁴ததிம் ப்ரத³தா³து மஹ்யம் ॥ 18॥

ஹாலாஹலம் ஸ்ம கி³ரிஶோ வித³தா⁴தி ஹீநஶக்திம்
ஸ்வகண்ட²க³தமங்க்⁴ரிநத:ஸுரேந்த்³ர: ।

யத்³த³ர்ஶநாம்ரு’தப⁴ரப்ரப⁴வாத்ப்ரஸாதா³த்³-
ராஜ்ஞீ விதாரயது ஸம்ஸ்ரு’திஸாக³ராந்மாம் ॥ 19॥

ஸர்பாதி⁴போ ப⁴வதி யத்³கு³ணகீர்தநேஷு
ஶக்தோ ந வாக்³த³ஶஶதத்³வயஸம்யுதோऽபி ।

ஸ்வாத்மீயப⁴க்தஜநவாஞ்சி²ததா³நத³க்ஷா
ஸா ஸர்வஶத்ருத³லநம் வித³தா⁴து ராஜ்ஞீ ॥ 20॥

நஶ்யத்யநந்யஶரணஸ்ய நரஸ்ய யஸ்யா
த்⁴யாநப்ரபா⁴பரிவ்ரு’டோ⁴த³யஸங்க³மேந ।

நீஹாரராஶிரபி⁴தோ வ்ரு’ஜிநாபி⁴தா⁴ந:
ஸா மங்க³ளம் த்ரிஜக³தாம் வித³தா⁴து ராஜ்ஞீ ॥ 21॥

ஸ்தி²த்யா ஸ்தி²திம் கமலஜா யத³நுக்³ரஹஸ்ய
வாக்³தே³வதா ச வித³தா⁴தி க்³ரு’ஹே முகே² ச ।

மர்த்யஸ்ய தீவ்ரதரப⁴க்திஸமந்விதஸ்ய
ராஜ்ஞீ த³தா³து ஶுப⁴ஸந்ததிமாஶு மஹ்யம் ॥ 22॥

திர்யக்³க³ணாத³ऽஹமவைமி விசாரஶூந்யம்
தம் மாநவம் யத³பி⁴வந்த³நஸௌக்²யலேஶம் ।

ஸ்வப்நேபி ந ஸ்ப்ரு’ஶதி ஜாது யதீ³யசித்தம்
ராஜ்ஞீ ஸ்வப⁴க்தஜநமங்க³ளதா³ऽஸ்து நித்யம் ॥ 23॥

மந்த்ரம் யதீ³யமபி⁴வாஞ்சி²தத³ம் படி²த்வா
மர்த்ய: ப்ரபா⁴வஸஹித:ஸ்ப்ரு’ஹணீயதாயா: ।

பாத்ரீப⁴வத்யமரவாரவிலாஸிநீநாம்
து³ர்வாரபாபத³லநம் வித³தா⁴து ராஜ்ஞீ ॥ 24॥

தீக்ஷ்ணத்³யுதி: ஶதஸஹஸ்ரதநுத்வமேத்ய
யத்தேஜஸா துலயிதும் கணமப்யऽஶக்த: ।

ராஜ்ஞீ ததா²வித⁴ஸவிஸ்மயது³ர்நிரீக்ஷ்ய-
தேஜோந்விதா ஜயது மங்க³ளகாரிணீ ஸா ॥ 25॥

முக்தா ப⁴வந்த்யऽசலபூர்வஸ்வகர்மமேக⁴-
முக்தா: ப்ரலப்⁴ய யது³பாஸநப⁴க்திஶுக்தே: ।

மத்⁴யம் கதா³சித³ऽணவோ ப³ஹுலோத்³ப⁴வாந்தே
குர்யாச்சு²ப⁴ம் நிருபமம் ஸ்வஜநஸ்ய ராஜ்ஞீ ॥ 2॥

ரஶ்மி:ஸஹஸ்ரகிரணஸ்ய கராலபங்க-
ஸம்ஶோஷணே ஹிமகரஸ்ய ருசிர்விகாஸே ।

காவ்யோத்பலஸ்ய நநு யச்சரணாப்³ஜஸேவா
ராஜ்ஞீம் விபக்ஷத³மநீம் ப்ரணமாம்யஹம் தாம் ॥ 27॥

கா³யந்தி ஸர்வத⁴ரணீத⁴ரகந்த³ராஸு
நித்யம் ஸுபர்வஹரிணீநயநாஸமூஹா: ।

க்ஷேமாய யச்சரணமத்³பு⁴தமந்தஹீநம்
ராஜ்ஞீம் ஸ்மராமி மநஸா து³ரிதாபஹத்யை ॥ 28॥

வ்ரு’க்ஷா யத³ர்சநவிதா⁴வுபயோக³மீயு:

புஷ்பை:ஸுக³ந்த⁴ஹ்ரு’தப்⁴ரு’ங்க³கத³ம்ப³கைர்யே ।
நாகேऽத்³ய கல்பதரவஶ்ச த ஏவ ஸந்தி

ராஜ்ஞீ வபுர்மம நிஷிஞ்சது பா⁴க்³யவர்ஷை:॥ 29॥
தா நிஷ்பதந்தி நரி தத்ர க²லேகபோத-
ந்யாயேந பா⁴க்³யப⁴ரபா⁴கி³நி ஸித்³த⁴யோऽஷ்டௌ ।

ய:ஸர்வதா³ ப⁴ஜதி ராஜ்ஞி தவாங்க்⁴ரியுக்³மம்
ஸா த்வம் மமார்த்³ரகருணா ப⁴வ ஸுப்ரஸந்நா ॥ 30॥

சாமீகரப்ரகரமர்தி²க³ணாய யஸ்யா:
ப்ரோத்³தி³ஶ்ய நாம மநுஜோ ஹி த³தா³தி ப⁴க்த: ।

ய:ஸ ப்ரயாதி கநகாத்³ரிக்³ரு’ஹாதி⁴பத்யம்
ராஜ்ஞீ ப⁴வத்வகி²லலோகஹிதா ஸதை³வ ॥ 31॥

தே³வாலயாத³பி பரம் பத³மாமநந்தி
காஶ்மீரதே³ஶமமலேக்ஷணயுக்³மயுக்தா: ।

மூர்த்யந்தராந்விதயதீ³யபதா³ரவிந்த³-
த்³வந்த்³வார்பணாத்³ப⁴வது ஸா விப⁴வாய ராஜ்ஞீ ॥ 32॥

வீதாந்யவஸ்துநிவஹஸ்ப்ரு’ஹயா க்ரு’தா யா-
த்பாதா³ப்³ஜயோர்ஜநதயா ப⁴ஜதாம் ப்ரணாமா: ।

நாஶாய பா⁴வி(1)ஜநநப்ரகரஸ்ய
ராஜ்ஞீ கல்யாணமந்தரஹிதம் ப்ரத³தா³து மஹ்யம் ॥ 33॥

மந்யூத்கடப்⁴ருகுடிவக்த்ரமவேக்ஷ்ய யஸ்யா:
காலோऽங்க்⁴ரிநம்ரஶிரஸாம் ஸஹதி ஸ்வரூபம் ।

த்³ரஷ்டும் ந து:³ஸஹகி³ரீஶவிலோசநாக்³ந-
இஶங்காயுதோ ப⁴வது மே ஶுப⁴தா³ஸ்து ராஜ்ஞீ ॥ 34॥

Footnote 1 ப⁴வந்தீதி ஶேஷ:

நர்நதிம் ரம்யகரரங்க³தலே நடோ யா-
த்பாதா³ப்³ஜநம்ரஶிரஸ:ஸுப⁴டஸ்ய க²ட்³க:³ ।

ஸங்க்³ராமநிர்த³லிதஶத்ருஜயார்ஜிதஶ்ரீ
ராஜ்ஞீ கரோது மத³தீ⁴நமஶேஷஶர்ம ॥ 35॥

க்ஷத்ரவ்ரஜோऽதிப³லத³க்ஷிணபா³ஹுகோஶ-

அக்ரு’ஷ்டாஸிமந்த³ரவிலோடி³தஸங்க³ராப்³தி: ⁴ ।
லக்ஷ்மீம் பராம் ப⁴ஜதி யச்சரணப்ரஸாதா³-
ல்லக்ஷ்மீம் ஜநாய ப⁴ஜதே ப்ரத³தா³து ராஜ்ஞீ ॥ 36॥

க³ங்கா³தி³தீர்த²ஜலபூதஶரீரயஷ்டிர்ய:
பூர்வஜந்மநி யமாந்நியமாம்ஶ்ச ஸேவே ।

பா⁴வத்கப⁴க்திவிஷயம் ப⁴ஜதே ஸ ஏவ
தூ³ரீக்ரு’தாகி²லப⁴யாம் ப்ரணமாமி ராஜ்ஞீம் ॥ 37॥

திக்³மாம்ஶுமக்³நிமநிலம் க்ஷிதிமம்பு³ சந்த்³ர-
மாத்மாநமப்⁴ரமபி யத்தநுமாமநந்தி ।

ராஜ்ஞீம் ஸமஸ்தது³ரிதாபஹ்ரு’திப்ரக³ல்பா⁴ம்
ப⁴ர்கா³ப்³தி⁴நிர்ஜ²ரநதீ³ம் ஸததம் ஸ்மராமி ॥ 38॥

மீநத்⁴வஜோ நநு ப³பூ⁴வ யதீ³யத்³ரு’ஷ்டி-
பீயூஷவ்ரு’ஷ்டிமதி⁴க³ம்ய விலப்³த⁴ஜீவ: ।

பூ⁴தேஶபா⁴லநயநாநலத³க்³த⁴தே³ஹோ
ராஜ்ஞீம் ப்ரஸாத³ஸுமுகீ²ம் ப்ரணமாம்யஹம் தாம் ॥ 39॥

ஶ்வப்⁴ரம் பராபததி து³ஷ்க்ரு’தஸாரணீ யத்³-
த்⁴யாநாசலேந்த்³ரபரிணத்³த⁴புர: ப்ரயாணா ।

ராஜ்ஞீம் ப⁴ஜே ரவிஜகிங்கரபீ⁴திப⁴ங்க³-
தா³நோத்³யதாம் ஹ்ரு’த³யஸந்நிஹிதாநுகம்பாம் ॥ 40॥

ரஜ்ஜுர்விமார்க³க³தப⁴க்தகராவலம்பே³
யத்பாத³பங்கஜநதிர்ஜக³தி ப்ரஸித்³தா⁴ ।

ராஜ்ஞீமபாரதரது³ஷ்க்ரு’தகக்ஷ்யபா⁴ர-
தா³ஹே த³வாநலஶிகா²ம் ப்ரணமாமி நித்யம் ॥ 41॥

தாம் ஹேலயைவ க³திமேதி யத³ங்க்⁴ரிநம்ர:
பத்யு: பதேந்மக²லிஹாமபி நேத்ரமார்க³ம் ।

ஸ்வப்நே ந யா கடி²நபாபதமோவிநாஶ-

நித்யோதி³தார்யமருசிம் ப்ரணமாமி ராஜ்ஞீம் ॥ 42॥
ப்ராணோ ந கர்கஶக்ரு’தாந்தத்⁴ரு’தாவலேப-
பாஶோரகே³ந்த்³ரகவலத்வமுபைதி ஜந்தோ: ।

யத்³ப⁴க்திதார்க்ஷதநுஸம்ஶ்ரிதமாநஸஸ்ய

ராஜ்ஞீ முத³ம் விதநுயாத்ஸ்வஜநஸ்ய தூர்ணம் ॥ 43॥
பங்கு³ர்க்³ரு’ஹாங்க³ணக³த: பவநோऽந்தராய-
நாமா யத³ங்க்⁴ரியுக³நம்ரதநோர்நரஸ்ய ।

கீநாஶலோகத³லநோத்³யமத³க்ஷஶக்திம்
ராஜ்ஞீமநந்தகருணாப்³தி⁴முபாஸ்மஹே தாம் ॥ 44॥

நாநாக்ரு’திர்விலயமேதி ப⁴வாபி⁴தா⁴நோ
யக்ஷோ யத³ங்க்⁴ரிநதிபா⁴ஸ்கரபா⁴நுயோகா³த் ।

மர்த்யஸ்ய ஶ்ரத்³த⁴மநஸ:ஸததம் ஸ்மராமி
தஸ்யாऽஹம் பத³ஸரோஜரஜாம்ஸி ராஜ்ஞ்யா:॥ 45॥

தாராதி⁴பத்³யுதிரநாரதஶோககோக-
ஸம்யோக³நாஶநவிதௌ⁴ ஸ்ம்ரு’திரஸ்தி யஸ்யா: ।

பாபக்ஷயாய நிஜ மூர்த்⁴நி கரோம்யஹம்
தத்³ராஜ்ஞீபதா³ம்பு³ஜயுகோ³த்தி²தரேணுபுஞ்ஜம் ॥ 46॥

நௌர்தீ³ர்க⁴து³ர்க³திஸரஸ்தரணோந்முகா²நாம்
யத்பாத³பங்கஜயுக³ப்ரணதிர்நராணாம் ।

கஶ்மீரபண்டி³தமநோரசிதப்ரதிஷ்டா²ம்
வாக்³தே³வதாதநுமுபைம்யஹமாஶு ராஜ்ஞீம் ॥ 47॥

மித்²யா வ்யயம் பரிதநோதி த⁴நஸ்ய மூடோ⁴
யஜ்ஞக்ரியாவிதரணச்ச²லயுக்தசேதா: ।

ஸத்யாம் யத³ங்க்⁴ரிவிநதௌ ஶுப⁴காமதா³யாம்
ராஜ்ஞீபதா³ப்³ஜயுக³ளம் ஶரணம் ஶ்ரயாமி ॥ 48॥

பா⁴கீ³ரதீ²ஸலிலஸந்ததிருக்³ரரூபாம்
தாபப்ரபூ⁴திமபி யாம் க்³ரஸிதும் ந ஶக்தா ।

தாம் ஹேலயா க்³லபயதி ஸ்ம்ரு’திரேவ யஸ்யா
ராஜ்ஞீ மஹாது³ரிதபா⁴ரமऽபாகரோது ॥ 49॥

க³ண்ட³ஸ்த²லாநி ஸுத்³ரு’ஶாம் த்ரிதி³வாலயாநாம்
வஶ்யாந்யவஶ்யமசிரேண கரோதி யஸ்யா: ।

பாத³ஸ்ம்ரு’திர்ஹி நிஜப⁴க்தநக²க்ஷதாநாம்
மத்²நாத்வऽமந்த³து³ரிதாநி மமாஶு ராஜ்ஞீ ॥ 50॥

வந்தா³ருலோகநிலயேஷு கரோதி பத்³மா-
வாஹத்³விபோ ஹி வஸதிம் ஸ்தி²ரதாம் க்³ரு’ஹீத்வா ।

யத்பாத³பங்கஜயுகோ³த்தி²தரேணுபுஞ்ஜ-

யோகா³த்³தி⁴தம் த்ரிஜக³தாம் ப்ரதநோது ராஜ்ஞீ ॥ 51॥
புஷ்ணாதி வைப⁴வமபாகுருதே விபத்திம்

து:³கா²நி ஹந்தி வ்ரு’ஜிநம் ஹரதி ஸ்ம்ரு’தா யா ।
பாதா³ம்பு³ஜந்மயுக³ளாக்³ரத ஏவ ராஜ்ஞ்யா

ஆதா⁴ரஹீநதரத³ண்ட³நிப⁴ம் பதாமி ॥ 52॥
ஷட்³பி⁴ர்முகை²ர்க³ஜமுகா²ஸ்யக்ரு’தாநுசர்யை:
ஸ்தௌதீக்ஷ்யதே ச நயநப்ரகரை:குமார: ।

யாம் த்³வாத³ஶார்கவபுஷீம் த்⁴ரு’தஸப்தலோக-
ரக்ஷாம் நிவாரயது ப⁴க்தப⁴யாநி ராஜ்ஞீ ॥ 53॥

பத்²யம் பி⁴ஷக்³பி⁴ரநதீ⁴தசரம் ஸமஸ்தை-
ர்தூ³ரம் மஹௌஷதி⁴க³ணாச்ச யத³ங்க்⁴ரிஸேவா ।

து³ர்வாரரோக³கு³ருபா⁴ரஜுஷாம் ஜநாநாம்
ராஜ்ஞீ விநாஶயது ப⁴க்தஜநாமயம் ஸா ॥ 54॥

ரம்பா⁴முக²ம் ப⁴வதி நைவ ஸுகா²ய ஜந்தோ-
ர்யத்³ப⁴க்திநாகவநிதாப³ஹுபோ⁴க³பா⁴ஜ: ।

ஸுது³ஷ்டபூர்வஜநநாந்தரஸஞ்சிதாநி
ராஜ்ஞீ விசூர்ணயது மே து³ரிதாநி நித்யம் ॥ 55॥

மாந்யம் பத³ம் ஸமுபயாதி ஸ வந்தி³வக்த்ர-
ஸத்ஸ்தா²வராவநிஸமர்பிதகீர்திபீ³ஜ: ।

யோ நித்யமர்சதி தவாங்க்⁴ரிமநந்யகர்மா
ஹேராஜ்ஞி மாதரऽஶுபா⁴த்பரிபாஹி ஸா மாம் ॥ 56॥

அர்தா²ந்ப்ரகாஶயதி தீ³பஶிகே²வ தீ³ப்ரா
யா த்⁴யாயிநாம் த³ஹதி பாபபதங்க³பங்க்திம் ।

த்⁴யாநாபி⁴த⁴ம் கிரதி கஜ்ஜலஜாலமக்ஷ்ணோ-

ரம்ஹோ ஹிநஸ்து மம ஸா ப்ரணதஸ்ய ராஜ்ஞீ ॥ 57॥
ராஜ்ஞாம் ஶிரோ லுட²தி பாத³தலாऽऽநுதாநாம்

விஶ்வம்ப⁴ரேஶஶிரஸாம் விலஸத்கிரீடம் ।

பாதே³ யதீ³யசரணஸ்மரணாயுஷஸ்தாம்
ராஜ்ஞீ ப⁴யாபஹ்ரு’தயே ப்ரணமாமி நித்யம் ॥ 58॥

நோ யஸ்மிந்படி²தே மநோऽர்ஹதி ந்ரு’ணாமாதங்கஶங்காங்கநம்
கு³ப்தாத்³கு³ப்ததராமிஹாஶயதி³ஶம் நோ தோ³ஷராஶி:ஸ்ப்ரு’ஶேத் ।

யுக்தி:ஸிந்து⁴ஸுதாவஶீக்ரு’திவிதௌ⁴ ஹேதுர்வசோதே³வதாப்ராப்தௌ
பண்டி³தக்ரு’ஷ்ணகேந ஸ மஹாராஜ்ஞ்யா:ஸ்தவோ நிர்மித:॥ 59॥

இதி ஶ்ரீபண்டி³தக்ரு’ஷ்ணகவிரசித:ஶ்ரீமஹாராஜ்ஞீஸ்தவ:ஸம்பூர்ண: ।

